
牡丹诗句经典

 

1.
平章宅里一栏花，临到开时不在家。莫道两京非远别，春明门外即天涯
。——刘禹锡《和令狐相公别牡丹》

2.
此花名价别，开艳益皇都。香遍苓菱死，红烧踯躅枯。软光笼细脉，妖
色暖鲜肤。满蕊攒黄粉，含棱缕绛苏。好和薰御服，堪画入宫图。晚态
愁新妇，残妆望病夫。教人知个数，留客赏斯须。——王建《赏牡丹》

3.
未发先悉有一朝，如今零落更魂销。青丛别后无多色，红线穿来己半焦
。蓄恨绮罗犹眷眷，薄情蜂蝶去飘飘。明年虽道还期在，争柰凭栏乍寂
寥。——孙鲂《牡丹落后有作》

4.
迟开都为让群芳，贵地栽成对玉堂。红艳袅烟疑欲语，素华映月只闻香
。翦裁偏得东风意，淡薄似矜西子妆。雅称花中为首冠，年年长占断春
光。——殷文圭《赵侍郎看红白牡丹因寄杨状头赞图》

5.
洛浦风光烂漫时，千金开宴醉为期。花方著雨犹含笑，蝶不禁寒总是痴
。檀晕吐，玉华滋。不随桃李竞春菲。东君自有回天力，看把花枝带月
归。——李橘山《鹧鸪天》

6.压枝金蕊香如扑，逐朵檀心巧胜裁。——秦韬玉《牡丹》

7.
云想衣裳花想容，春风拂槛露华浓。若非群玉山头见，会向瑶台月下逢

。——李白《清平调�其一》

8.
三月牡丹呈艳态。壮观人间春世界。鲛绡玉槛作扃栊，淹雅洞中王母队
。——杜安世《玉楼春�三月牡丹呈艳态》

9.
天下花王都洛京，清明寒食走香軿。东君欲表南来意，一朵嫣然尚曲型
。——朱翌《园中开牡丹一枝》

10.
此花名价别，开艳益皇都。香遍苓菱死，红烧踯躅枯。——王建《赏牡
丹》

11.
天女奇姿云锦襄，故应听法傍禅床。静中独有维摩觉，触鼻惟闻净戒香
。——张耒《牡丹》

12.
数枝香带雨霏霏，雨里携来叩竹扉。拟戴却休成怅望，御园曾插满头归
。——王禹称《山僧雨中送牡丹》

13.
玉栏四面护花王，一段风流似洛阳。深院不须驱野鹿，只愁蜂蝶暗偷香
。——卢梅坡《牡丹》

14.
东风背立知谁家，扶头醉韵中流霞。天涯出识洛阳画，露丛幽蕊生奇葩
。两翁赋诗皆妙语，读之令人欲仙去。坐间亦著白发禅，胜游且愿追支
许。拥毳同看聊自娱，春归不肯略踟蹰。解空勿忆南泉老，但言如梦不
言无。——释惠洪《次韵苏通判观牡》

15.
既全国色与天香，底用人间紫与黄。却喜骚人称第一，至今唤作百花王

。——陈孔硕《牡丹》

16.
问君何所欲，问君何所求，牡丹花下死，做鬼也风流！君亦无所欲，君
亦无所求，不让寂寞女，入帐解千愁。——汤显祖《牡丹亭》

17.
平生自是爱花人，到处寻芳不遇真。只道人间无正色，今朝初见洛阳春
。——张崏《洛阳观花》

18.芍药承春宠，何曾羡牡丹。——王贞白《芍药》

19.
赁宅得花饶，初开恐是妖。粉光深紫腻，肉色退红娇。且愿风留著，惟
愁日炙燋。可怜零落蕊，收取作香烧。——王建《题所赁宅牡丹花》

20.一样金盘五千面，红酥点出牡丹花。——王建《宫词一百首》

21.
闲来吟绕牡丹丛，花艳人生事略同。——杜荀鹤《中山临上人院观牡丹
寄诸从事》

22.
如霞如锦色何鲜，映日欹风特地妍。独占一春疑得势，平欺群卉若当权
。自知丽艳能倾国，须放香苞趁禁烟。花市试询桃李价，从今不直半分
钱。——慕容彦《和蒋秀才牡丹次韵》

23.
兰佩蓉裳骨相寒，山中何日鼎成丹。春深富贵花如此，一笑尊前醉眼看
。——谢枋得《牡丹诗》

24.
十日春风隔翠岑，祗应繁朵自成阴。樽前可要人颓玉，树底遥知地侧金
。花界三千春渺渺，铜槃十二夜沈沈。雕槃分篸何由得，空作西州拥鼻

吟。——胡宿《忆薦福寺牡丹》

25.
翠雾红云护短墙，豪华端称作花王。洛阳宫里杨妃醉，吴国台前西子妆
。——马氏《牡丹》

26.
绕栏忽见思彷徨，造化功深莫可量。秾艳算无三月盛，残红更向九秋芳
。万家珠翠还争赏，一郡笙歌又是狂。惆怅东篱下黄菊，有谁来折泛瑶
觞。——潘阆《维杨秋日牡丹寄六合县尉郭承范》

27.
寒过春光还漏泄，酴醾架上花如雪。轻盈皓色讶梅开，芬馥清香胜兰茁
。龙须初开翠幔长，玉质全看素英缀。结成幽洞自深沈，荫此芳醪更奇
绝。铜瓶只浸两三枝，香在根尘都不歇。幽人赠我意己勤，却愧终朝烦
采撷。子美惟愁花欲飞，渊明自爱门常闭。寻芳须趁春未残，更喜晴天
垂彩霓。——李钢《右牡丹》

28.其奈明年好春日，无人唤看牡丹花。——刘禹锡《送浑大夫赴丰州》

29.
担上牡丹犹许见，城中浑不识莺声。——方回《今春苦雨初有春半曾无
十日晴之句去立夏无几�今年草草过清明》

30.
叶底风吹紫锦襄，宫炉应近更添香。试看沉色浓如泼，不愧逢君翰墨场
。——梅尧臣《紫牡丹》

31.
芳菲触目已萧然，独著金衣奉老仙。若占上春先秀发，千花百卉不成妍
。——司马光《和君贶老君庙姚黄牡丹》

32.
华堂栏槛古韶光，不负年芳。依倚东风向晚。数行浓淡仙妆。停杯醉折

，多情多恨，绝艳真香。只恐去为云雨，梦魂时恼襄王。——曾觌《朝
中措》

33.
富贵风流拔等伦，百花低首拜芳尘。画栏绣幄围红玉，云锦霞裳涓翠茵
。天是有各能盖世，国中无色可为邻。名花也自难培植，合费天工万斛
春。——李孝光《牡丹诗》

34.
今岁东风巧剪裁，含情只待使君来。对花无语花应恨，直恐明年花不开
。——苏轼《吉祥寺花将落而陈述古期不至》

35.夜合带烟笼晓日，牡丹经雨泣残阳。——元稹《莺莺诗》

36.
逍遥不吏厌衣冠，花谢还来赏牡丹。颜色只留春别后，精神宁似日前看
。雨余花萼啻残粉，风静奇香喷宝檀。只恐明年开更好，不知谁与立栏
杆？——陈襄《春晚赏牡丹奉呈席上诸君》

37.
真宰无私妪煦同，洛花何事占全功？山河势胜帝王宅，寒暑气和天地中
。尽日王盘堆秀色，满城绣毂走香风。谢公高兴看春物，倍忆清伊与碧
嵩。——司马光《和君贶寄河阳侍中牡丹》

38.
孤景托寒木，一晓一番新。春色不为主，天香难动人。丹枫风流落，黄
菊坐因循。莫讶偏相爱，衰迟似我身。——陶弼《木芙蓉》

39.
窗间桃蕊宿妆在，雨后牡丹春睡浓。——温庭筠《春暮宴罢寄宋寿先辈
》

40.
艳多烟重欲开难，红蕊当心一抹檀。公子醉归灯下见，美人朝插镜中看

。当庭始觉春风贵，带雨方知国色寒。日晚更将何所似，太真无力凭阑
干。——罗隐《牡丹》

41.
春晚午景迟，气暄困妍姿。乘酣意纵放，霞裾半纷披。晨起露风清，肃
肃争自持。相对默无语，含羞畏人知。——李复《庭下牡丹》

42.
琉璃地上开红艳，碧落天关散晓霞。应是向西无地种，不然争肯重莲花
？——陈标《僧院牡丹》

43.
玉宇暖清禁晓丹，葩色照晴空。珊瑚敲碎小玲珑。人间无此种，来自广
寒宫。雕玉栏杆深院静，嫣然频笑西风。曲屏须占一枝红。且围欹醉枕
，香到梦魂中。——张抡《临江仙》

44.
侍无童子懒焚香，君送花来恨便忘。尽日清芬与风兢，熏炉漫使令君狂
。——晁说之《谢季和朝议牡丹》

45.
携锄庭下苍苔，墨紫红手自栽。老子龙钟逾八十，死前犹见几回开。—
—陆游《栽牡丹》

46.
未换中庭三尺土，漫和数丛千叶花。造物不违遗老意，一枝颇似洛人家
。名园不放寻芳客，陋巷希闻载酒车。未忍画瓶修佛供，清樽酌尽试山
茶。——苏辙《同迟赋千叶牡丹》

47.
豆蔻枝头莫漫夸，春风十里旧繁华。金楼玉蕊皆殊艳，别有倾城第一花
。青雀舫，紫云车，暗期归路指烟霞。无端却似堂前燕，飞入寻常百姓
家。——贺铸《第一花》

48.
莺涩馀声絮堕风，牡丹花尽叶成丛。——元稹《赠李十二牡丹花片因以
饯行》

49.
桃李花开人不窥，花时须是牡丹时。牡丹花发酒增价，夜半游人犹未归
。——邵雍《洛阳春吟》

50.
洛阳牡丹面径尺，鄜畤牡丹高丈馀。世间尤物有如此，恨我总角东吴居
。俗人用意苦侷促，目所未见辄谓无。周汉故都亦岂远，安得尺箠驱群
胡。——陆游《赏小园牡丹有悉》

